
Vedlegg: 
15/39 - Fitje - Søknad om rammetillatelse 
4_SØK-DISP_Dispensasjonssoeknad_B-1 Søknad om disp.pdf 
7_KART_Situasjonsplan_D-1 Situasjon.pdf 
8_TEGN_TegningEksisterendeFasade_E-4 Eksisterende bygg, foto.JPEG 
9_TEGN_TegningEksisterendeFasade_E-5 Eksisteremde bygg, foto.JPEG 
10_TEGN_TegningNyFasade_E-2 Perspektiv.pdf 
11_TEGN_TegningNyFasade_E-1 Fasader.pdf 
12_TEGN_TegningNyPlan_E-3 Plan og snitt.pdf 
14_KORR_Folgebrev_F-1 Følgebrev.pdf 
15-39 kommuneplan 1-1000 
15-39 kommuneplan 1-5000 
15-39 situasjonskart 1-1000 
15-39 ortofoto 1-1000 
15-39 ortofoto 1-5000 
Uttale - Osterøy - 15/39 Låstad - oppføring av ny lagerhall - dispensasjon 
NVE si fråsegn til søknad om dispensasjon for riving og oppføring av ny lagerhall på gnr. 15 bnr. 39 - 
Osterøy kommune 
 

Rådmannen sitt framlegg til vedtak: 
 
"Kommunen gjev dispensasjon frå plankravet i kommuneplanføresegn punkt 1.2 og gjeldande 
utnyttingsgrad i kommuneplanføresegn punkt 1.5, jf. plan- og bygningslova §§ 11-6 og 11-9 nr. 1 og 
5, til oppføring av lagerhall på gnr. 15 bnr. 39, jf. plan- og bygningslova § 19-2, på fylgjande vilkår: 

· Maksimum utnyttingsgrad er 29,2 % BYA, jf. forskrift om tekniske krav til byggverk § 5-3. 
· Det skal ikkje gjerast inngrep, som i ytterlegare grad byggjer ned kantvegetasjonen langs 

vassdraget, og det skal takast omsyn til vassdraget under riving og oppføring av ny 
lagerhall, jf. uttale frå Statsforvaltaren i Vestland i brev av 29.03.2021, jf. vassressurslova 
§ 11. 

· Det skal gjennomførast førebyggande tiltak for å redusere tilsig av ureina vatn til 
Lonevassdraget i anleggsperioden og etterfylgjande bruk av bygget, jf. omsynssone 
H560_71 Loneelvi, jf. plan- og bygningslova § 11-8, jf. uttale frå Statsforvaltaren i 
Vestland i brev av 29.03.2021. 

· Eigar har plikt til å unngå ureining, jf. ureiningslova § 7." 

 
Grunngjeving: 



 

 

Omsyna bak regelen det er søkt om dispensasjon i frå og omsyna i føremålsreglane i lova vert ikkje 
vesentleg tilsidesett. 
Etter ei samla vurdering er fordelen med å gje dispensasjon klårt større enn ulempene. 
Det er i tillegg føremålstenleg å gje dispensasjon til tiltaket. 
Sjå i tillegg rådmannen si vurdering. 
 

 

Plan- og kommunalteknisk utval - 034/21 
 

PL - behandling: 
 
AVRØYSTING 
Rådmannen sitt framlegg - samrøystes vedteke (1H,1AP,1SP,1FRP,1MDG) 
 
 

PL - vedtak: 
"Kommunen gjev dispensasjon frå plankravet i kommuneplanføresegn punkt 1.2 og gjeldande 
utnyttingsgrad i kommuneplanføresegn punkt 1.5, jf. plan- og bygningslova §§ 11-6 og 11-9 nr. 1 og 
5, til oppføring av lagerhall på gnr. 15 bnr. 39, jf. plan- og bygningslova § 19-2, på fylgjande vilkår: 

· Maksimum utnyttingsgrad er 29,2 % BYA, jf. forskrift om tekniske krav til byggverk § 5-3. 
· Det skal ikkje gjerast inngrep, som i ytterlegare grad byggjer ned kantvegetasjonen langs 

vassdraget, og det skal takast omsyn til vassdraget under riving og oppføring av ny 
lagerhall, jf. uttale frå Statsforvaltaren i Vestland i brev av 29.03.2021, jf. vassressurslova 
§ 11. 

· Det skal gjennomførast førebyggande tiltak for å redusere tilsig av ureina vatn til 
Lonevassdraget i anleggsperioden og etterfylgjande bruk av bygget, jf. omsynssone 
H560_71 Loneelvi, jf. plan- og bygningslova § 11-8, jf. uttale frå Statsforvaltaren i 
Vestland i brev av 29.03.2021. 

· Eigar har plikt til å unngå ureining, jf. ureiningslova § 7." 

 
Grunngjeving: 
Omsyna bak regelen det er søkt om dispensasjon i frå og omsyna i føremålsreglane i lova vert ikkje 
vesentleg tilsidesett. 
Etter ei samla vurdering er fordelen med å gje dispensasjon klårt større enn ulempene. 
Det er i tillegg føremålstenleg å gje dispensasjon til tiltaket. 
Sjå i tillegg rådmannen si vurdering." 

 
 

Saksopplysningar: 
Politisk handsaming 
Saka skal avgjerast i plan- og kommunalteknisk utval. 
Dersom plan- og kommunalteknisk utval gjev dispensasjon, skal vedtaket sendast til statlege og 
regionale styresmakter til klagevurdering.  
 
Saksopplysningar 
Eigedom: Gnr. 15 bnr. 39 Låstad. 
Tiltakshavar: Geir Birkelid. 
Ansvarleg søkjar: Helgesen tekniske bygg AS. 



 

 

 
Saka gjeld 
Saka gjeld søknad om dispensasjon for oppføring av ny lagerhall på gnr. 15 bnr. 39 Låstad, i samband 
med søknad om løyve til tiltak riving av eksisterande lagerhall og oppføring av ny lagerhall. 
Søknad om løyve til tiltak vert handsama administrativt dersom det vert gjeve dispensasjon til 
tiltaket. 
 
Nabovarsel 
Tiltaket er nabovarsla i samsvar med pbl. § 21-3.  
Det ligg ikkje føre merknader frå nabo. 
 
Planstatus 
Eigedomen ligg i uregulert område innanfor det som i kommuneplanen sin arealdel er definert som 
byggeområde næring.  
Tillate grad av utnytting etter gjeldande plan er 25 % BYA. 
Eigedomen ligg vidare innanfor omsynssone 560 bevaring naturmiljø H560_71 Loneelvi. 
I planskildringa står det fylgjande: 
"Bevaring av naturmiljø: 
H560_71 Loneelvi. Det er lagt omsynssone over Loneelvi og sidebekkar, 50 meter frå vasstreng. Her 
må alle tiltak vurderast opp mot moglege konsekvensar på vasskvalitet for elvemusling. Tiltak som 
kan ha effekt på elvemuslingen må i tillegg til løyve frå særlov òg avklarast i forhold til elvemusling-
forskrifta. Dersom omsøkt tiltak kan føre til reduksjon i vasskvalitet, kan det i mange tilfelle vere 
tilstrekkeleg å gjennomføre mellombelse førebyggande tiltak for å redusere tilsig av ureina vatn til 
vassdraget i anleggsperioden (avskjeringsgrøfter, sedimenteringsbasseng m.m)." 
 
Veglova 
Det er i søknaden opplyst at minsteavstand til fylkesveg er 44,3 meter og til kommunal veg 10,3 
meter.  
Dispensasjonssøknaden inneheld søknad om dispensasjon frå fylkesveg og kommunal veg, jf. veglova 
§ 29. 
 
Andre tilhøve 
I motteken søknad er det opplyst at tiltaket ikkje skal plasserast i område med fare for flaum, skred 
eller andre natur og miljøforhold. 
Oppslag i temadata syner at tiltaket er søkt plassert innanfor areal merka med flaumaktsemd. 
 
Dispensasjon 
Kommunen har motteke søknad om dispensasjon frå plankravet i kommuneplanføresegn punkt 1.2 
og utnyttingsgrad i kommuneplanføresegn punkt 1.5. 
 
Grunngjeving for dispensasjonssøknaden frå plankravet er mellom anna at tiltaket er lite og det er 
søkt oppført på ein allereie opparbeidd og bygd næringseigedom. Bygget skal vere eit 
erstatningsbygg for eksisterande hall på eigedomen og får tilsvarande funksjon. Tiltaket vil medføre 
små endringar i høve til eksisterande drift og bruk av eigedomen.  
 
Grunngjeving for dispensasjonssøknaden frå utnyttingsgrad er mellom anna at tiltaket berre er på 4,2 
% BYA meir enn maksimum utnyttingsgrad. Overskridinga er lita og har eit lågt bruksareal på 540 m². 
Kravet til utnyttingsgrad i kommuneplan er generelt, og ved detaljert regulering ville 
utnyttingsgraden truleg å vore større. 
 
Kommunen syner elles til motteken dispensasjonssøknad. 
 



 

 

Uttale 
Søknaden er sendt på høyring til Noregs vassdrags- og energidirektorat (NVE), Statens vegvesen, 
Statsforvaltaren i Vestland og Vestland fylkeskommune. 
 
Kommunen har i brev av 29.03.2021 motteke fylgjande uttale frå Statsforvaltaren i Vestland: 
 
"Vurdering 
Hovudregelen er å følgje plan- og bygningslova (pbl.) inklusive gjeldande arealplanar, medan 
dispensasjon er eit unnatak frå dette, og skal ikkje vere kurant. 
 
Kommunen kan ikkje gje dispensasjon dersom omsyna bak føremålet området er avsett til i gjeldande 
arealplan, eller omsyna i føremålsparagrafen i pbl. § 1-1 vert sett vesentleg til side, jf. pbl. § 19-2. I 
tillegg må fordelane med å gje dispensasjon vere klart større enn ulempene etter ei samla Vurdering 
 
Det er søkt om å rive eksisterande lagerhall og å føre opp ny lagerhall. Ny lagerhall er planlagt 
oppført nærare vassdrag enn eksisterande tiltak, om lag 6 meter frå Loneelvi. 
 
Arealet er i dag allereie nedbygd. Det er likevel viktig å ta vare på og sikre eventuelt eksisterande rest 
av kantvegetasjon langs vassdraget, jamfør vassressurslova § 11. Kommunen bør difor setje krav om 
at ein ikkje gjer inngrep som i ytterlegare grad bygger ned kantvegetasjonen langs vassdraget, og at 
ein tek omsyn til vassdraget under riving og oppføring av ny lagerhall. 
 
Tiltaket ligg vidare i eit område med elvemusling i vassdrag og nedbørsfelt til desse vassdraga. 
Elvemusling er nasjonalt raudlista som trua (VU) og er ein ansvarsart for Norge. Det er difor svært 
viktig at ein tek omsyn til vassdraget når ein utfører tiltaka. Det vil mellom anna seie å unngå 
forureining eller avrenning av jord- og steinpartiklar til elva. Sedimentering av partiklar på elvebotnen 
vil vere svært uheldig, då det reduserer oksygentilførsle til både fisk, elvemusling og anna liv som 
lever der. 
 
Konklusjon 
Dersom kommunen gjer dispensasjon i dette høvet, vil vi tilrå at det i dispensasjonen vert sett krav 
om naudsynt vern av elva, slik at ein unngår alle former for forureining og avrenning til vassdraget. 
Dette gjeld både under riving og oppføring og ved vidare drift av tiltaket." 
 
Kommunen syner elles til motteken uttale. 
 
NVE har i e-post av 12.03.2021 skrive at dei ikkje har merknader til dispensasjonsspørsmålet. 
 
VURDERING 
 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. 
For det første må dei omsyna som ligg bak føresegna det vert dispensert frå ikkje verte vesentleg sett 
tilside. For det andre må fordelane ved å gje dispensasjon vere klart større enn ulempene, etter ei 
samla vurdering. 
 
Ved dispensasjon frå planar skal det leggjast særleg vekt på nasjonale og regionale rammer, og det 
bør ikkje gjevast dispensasjon frå planar når ei direkte råka statleg eller regional styresmakt har gjeve 
negativ uttale til søknaden, jf. pbl. § 19-2 (4). 
 
Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, tryggleik og tilgjenge. 



 

 

 
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei 
omsyn lova skal ivareta, og det må vere ein naturleg samanheng mellom dispensasjon og vilkår, til 
dømes slik at vilkår så langt som mogleg kompenserer for ulemper dispensasjonen kan medføre, jf. 
Ot.prp. nr. 56 (1984-85) s 102. 
 
Forvaltningspraksis i kommunen er å gje dispensasjon frå plankravet i kommuneplanføresegn punkt 
1.2 til oppføring av næringsbygg ved riving av eksisterande bygg. Det er vidare praksis for å gje 
dispensasjon frå kravet til utnyttingsgrad i kommuneplanføresegn punkt 1.5. 
 
Omsyna i føremålsreglane i lova er mellom anna at tiltak vert oppført i samsvar med lov, forskrift og 
planvedtak. 
 
Omsynet bak regelen det er søkt om dispensasjon i frå er mellom anna å sikra at utvikling av 
byggeområde skjer i samsvar med utarbeidd reguleringsplan, der det i planprosessen mellom anna er 
teke stilling til natur- og miljøtilhøve, tilkomst, bruk og utnytting av arealet, byggjegrenser, med meir. 
 
Fordelar med dispensasjon vil mellom anna vere at tiltakshavar får ført opp nytt bygg utan at han 
først må regulere arealet. 
 
Ulemper med dispensasjon vil mellom anna vere at tilhøvet til andre lover og forskrifter ikkje vert 
vurdert i ein samla planprosess.  
 
Rådmannen legg til grunn at kommunal praksis for tida er å gje dispensasjon frå plankravet og 
utnyttingsgrad i kommuneplanføresegn punkt 1.2 og 1.5 til oppføring av nytt bygg, ved riving av 
eksisterande bygg, innanfor byggeområde næring, jf. tidlegare vedtak i møte i plan- og 
kommunalteknisk utval. 
 
Rådmannen vurderer at det kan vere fleire utfordringar med denne praksisen, men legg likevel 
praksisen til grunn for handsaminga. 
 
Eigedomen ligg innanfor omsynssone 560 bevaring naturmiljø H560_71 Loneelvi. Det er difor viktig at 
det vert teke omsyn til vassdraget ved utføring av tiltaka og etterfylgjande bruk av tiltaket. Det må 
difor sikrast at tiltaket ikkje fører til ureining eller avrenning av jord- og steinpartiklar til elva.  
 
Mottekne foto av eksisterande bygning syner mellom anna at det ligg ulike gjenstandar utanfor 
bygningen. Rådmannen minner om at den ansvarlege for eigedomen skal sørge for tiltak som hindrar 
at det inntrer ureining i strid med ureiningslova, jf. ureiningslova § 7. Sidan eigedomen ligg ved 
Lonevassdraget, skal det vidare sikrast mot ureining til elva. Det må difor gjennomførast rydding på 
eigedomen. 
 
Rådmannen syner elles til at Statsforvaltaren i Vestland i uttalebrevet mellom anna har synt til at 
eksisterande kantvegetasjon langs vassdraget skal takast vare på, jf. vassressurslova § 11. 
 
Dispensasjon krev grunngjeven søknad, og den mottekne søknaden gjeld auka utnyttingsgrad til 29,2 
% BYA. Rådmannen vurderer at sidan utnyttingsgraden ligg under 30 % er dette innanfor den 
praksisen som kommunen har for tida. Rådmannen kan ikkje sjå at det i søknaden er rekna med 
parkeringsareal ved utrekning av utnyttingsgrad, jf. forskrift om tekniske krav til byggverk §§ 5-2, 5-3 
og 5-7, medan motteken situasjonsplan syner 3 parkeringsplassar. Det kan dermed sjå ut som 
eigedomen er planlagt for ei høgare utnyttingsgrad enn det søknaden omfattar. Rådmannen 
vurderer at det ikkje kan gjevast dispensasjon til høgare utnyttingsgrad enn det er søkt om, jf. plan- 
og bygningslova § 19-1, 1. punktum. Eventuelle justeringar må dermed gjerast innanfor gjeldande 



 

 

vedtak, lov og forskrift. 
 
Dispensasjonssøknaden har vore til uttale til statlege og regionale styresmakter og kommunen bør 
ikkje gje dispensasjon dersom statlege eller regionale styresmakter har uttalt seg negativt til 
dispensasjonssøknaden. Rådmannen legg til grunn at det berre er motteken 1 uttale, jf. brev av 
29.03.2021 frå Statsforvaltaren i Vestland. Konklusjonen i denne uttalen er at ein tilrår krav om 
naudsynt vern av elva, dersom det vert gjeve dispensasjon til tiltaket. Rådmannen legg til grunn at 
Statsforvaltaren i Vestland dermed ikkje har uttalt seg negativt til tiltaket, og at kommunen kan 
vurdere å gje dispensasjon. 
 
I vurderinga av fordelar og ulemper har rådmannen særleg lagt vekt på at kommunen sin praksis i 
tilsvarande saker. 
 
Etter ei samla og konkret vurdering finn rådmannen at vilkåra for å gje dispensasjon frå 
kommuneplanføresegn punkt 1.2 og 1.5 er oppfylt. 
 
Rådmannen vurderer vidare at det i denne konkrete saka vil vere føremålstenleg å gje dispensasjon 
til tiltaket. 
 
Vurdering etter naturmangfaldlova 
Kommunen har vurdert prinsippa i §§ 8 – 12 i naturmangfaldlova. Kommunen har mellom anna 
sjekka det aktuelle arealet i www.naturbase.no og www.artsdatabanken.no og nytta rettleiing frå 
tidlegare Fylkesmannen i Hordaland, no Statsforvaltaren i Vestland. Kommunen kan ikkje sjå at 
tiltaket vil kome i konflikt med naturmangfaldlova.  
 
Konklusjon 
Rådmannen rår til at det vert gjeve dispensasjon frå plankravet i kommuneplanføresegn punkt 1.2 og 
gjeldande utnyttingsgrad i kommuneplanføresegn punkt 1.5. For å sikra at tilhøvet til Lonevassdraget 
og krav i vassressurslova vert teke omsyn til, rår rådmannen vidare til at det vert sett vilkår for 
dispensasjonen. 
 

 
 
 

http://www.naturbase.no/
http://www.artsdatabanken.no/

